
UM raih emas pertama
menerusi tackwondo

Kuala Lumpur: Universiti
Malaya (UM) membuka ti-
rai temasya Sukan Institusi
Pendidikan Tinggi (SU-
KIPT) dengan meraih emas
menerusi acara taeckwondo
poomsae berpasukan lelaki
selepas trio mereka tampil
cemerlang  menewaskan
pencabar lain, semalam.

Chan Da Hui, Jason Loo
Jun Wei dan Randy Owen
Anak Augustine Linggi me-
ngungguli saingan untuk
menghadiahkan emas per-
tama buat kontinjen UM,
manakala Universiti Pe-
ngurusan dan Teknologi
Tunku Abdul Rahman (TAR
UMT) meraih perak dan
Universiti Malaysia Sabah
(UMS) gangsa.

Kejayaan UM diteruskan
menerusi acara poomsae
campuran apabila gandi-
ngan atlet kebangsaan, Ja-

son Loo bersama Nur Hu-
maira Abdul Karim me-
nyumbankan emas kedua
tuan rumah.

Pengalaman pengalaman
mewakili negara menjadi
pemisah buat Jason dan
Humaira yang mudah me-
ngetepikan pasangan Su-
nway University, Dillon
Choo dan Wong Zin yang
membawa pulang perak,
manakala gandingan TAR
UMT, Chin Yi Teng dan Loh
Wai Yee, meraih gangsa.

Bagi Da Hui, kejayaan
meraih emas berpasukan
lelaki mempunyai nilai sen-
timental apabila ia menjadi
penampilan terakhirnya di
SUKIPT selepas kini berada
di tahun ketiga pengajian
Tljazah Kejuruteraan Meka-
nikal di UM.

Atlet berusia 22 tahun itu
berkata, dia memberikan

aksi terbaik kerana poom-
sae menuntut ketepatan
tinggi dalam setiap perge-
rakan, berbeza dengan kyo-
rugi yang lebih menekan-
kan kemahiran bertarung.
“Bagi saya, saya memang
buat yang terbaik. Poomsae
berbeza kerana setiap kali
kita perlu memastikan per-
gerakan dilakukan dengan
sempurna dan memberi-
kan 100 peratus,” katanya.
Da Hui mengakui saingan
sengit, namun pengalaman

DA Hui, JUN Wei dan Randy Owen mengungguli saingan untuk
menghadiahkan emas pertama buat kontinjen UM.

pertama beraksi di SUKIPT
tidak menghalangnya mem-
bantu UM mencapai sasaran
emas, malah menganggap
kejayaan itu sebagai pena-
mat yang cukup manis se-
lepas tiga tahun menuntut
di universiti itu.

“Saya mahu bersara da-
ripada taekwondo selepas
ini. Saya mungkin masih
bermain dalam beberapa
pertandingan lain, tetapi
saya tidak fikir akan me-
nyertai pasukan kebangsa-

an,” katanya.

Mengimbas penglibatan-
nya dalam taekwondo, Da
Hui berkata minat terha-
dap poomsae bermula se-
lepas tertarik melihat atlet
lain melakukan pergerakan
yang dianggapnya mena-
rik.

Selepas tamat pengajian,
dia berhasrat menyam-
bung pengajian ke pering-
kat sarjana di UM, bergan-
tung kepada keputusan
akademiknya.

Sementara itu dalam
acara poomsae berpasukan
wanita, atlet TAR UMT
yang dibarisi Jocelyn See
Sze Yin, Rachjel Niee Tian
En dan See Hui En meraih
emas, manakala Sunway
University membawa pu-
lang perak melalui Loh Wai
Yee, Mieko Wong Yu Pei
dan Yow Mei Xin. Pingat
gangsa menjadi milik Uni-
versiti Malaya menerusi
Celia Chong Xi Xuan, Tan Yi
Ern dan Vyan Lee Hui Jie.

SUMMARIES

Kuala Lumpur: Universiti Malaya (UM) membuka tirai temasya Sukan Institusi Pendidikan Tinggi (SUKIPT) dengan meraih emas
menerusi acara taekwondo poomsae berpasukan lelaki selepas trio mereka tampil cemerlang menewaskan pencabar lain,
semalam. Chan Da Hui, Jason Loo Jun Wei dan Randy Owen Anak Augustine Linggi mengungguli saingan untuk
menghadiahkan emas pertama buat kontinjen UM, manakala Universiti Pengurusan dan Teknologi Tunku Abdul Rahman (TAR
UMT) meraih perak dan Universiti Malaysia Sabah (UMS) gangsa.

